KONKURS ZA STIPENDIJE MAEC-AECI ZA LJETO 2006. I AKADEMSKU GODINU 2006/7 
A) PROGRAMI “STIPENDIJE MAEC-AECI” ZA STRANE DRŽAVLJANE KONKURS ZA LJETO 2006. I ZA AKADEMSKU GODINU 2006/7 
Stipendije imaju za cilj pohađanje studija, kurseva, boravak u cilju obuke, istraživanja, i sl. u Španiji, na osnovu različitih programa stipendiranja, grupisanih po poglavljima, koji se opisuju u nastavku:

POGLAVLJE I: Stipendije za strane državljane za studije jezika, kulture i španskih nauka u Španiji.
Program I.A: Stipendije za profesore španskog jezika, strane državljane koji nisu latinoamerikanci, za kurs Ljetne škole u Madridu.

Program I.B: Stipendije za strane državljane koji nisu latinoamerikanci za Ljetne kurseve španskog jezika i kulture na španskim Univerzitetima 

Program I.C: Stipendije za hispaniste, strane državljane, za boravak s ciljem istraživanja u Španiji. 

POGLAVLJE II: Stipendije za strane državljane za postdiplomske, doktorske i postdoktorske studije u Španiji.

Program II.A: Stipendije za strane državljane, koji nisu latinoamerikanci, za postdiplomske, doktorske i postdoktorske studije na Univerzitetima i Višim školama u Španiji. 

Program II.C: Stipendije za strane državljane sa Visokom školskom spremom i diplomate za školsku godinu 2006/7 za kurs pod nazivom „Postdiplomski studij međunarodnih odnosa u Diplomatskoj školi u Madridu.“.

Program II.D: Stipendije za strane državljane za periode obaveznog prisustva u okviru postdiplomskih, doktorskih i postdoktorskih studija na daljinu na Španskim Univerzitetima. 
Program II.F: Obnovljene stipendije za inostrane stipendiste iz konkursa Stipendija MAE-AECI 2005/6 (Programi IIA, IIB, IID) za drugu godinu postdiplomskog i postdoktorskog studija ili za treću godinu doktorata. 
POGLAVLJE V: Stipendije za strane i državljane Španije o Kulturnoj saradnji u Španiji i inostranstvu. 
Program V.C: Stipendije za strane i državljane Španije za Obuku u bibliotekarstvu u Španskoj i Islamskoj biblioteci AECI-a u Madridu. 
Program V.F: Obnovljene stipendije za stipendiste MAE-AECI školske godine 2004/5 (Program V.C) 

B) ROK ZA PRIJAVE:

Od 5. novembra do 15. decembra 2005. godine 
C) NAČIN PRIJAVE 
Zahtjev za stipendijom se upućuje putem PC-a i to popunjavajući elektronski formular putem Interneta (http://www.becasmae.es). Pomenuti formular se šalje istim putem on-line u AECI u naznačenom roku. 
Sve karakteristične informacije vezane za pojedine programe stipendiranja se mogu naći na istoj web stranici, na linku „información“ (informacije). 
D) USLOVI KOJE MORAJU ISPUNJAVATI UPUTIOCI ZAHTJEVA ZA NOVOM STIPENDIJOM 
1. Da se traži samo jedna stipendija po osobi.
2. Da nije bio korisnik programa dugog trajanja Stipendija MAE-AECI niti Fondacije Carolina, u posljednje 3 godine.
3. Podnosioci zahtjeva, strani državljani, da imaju kontinuirano prebivalište i boravište , u trenutku upućivanja zahtjeva za stipendijom, u svojoj zemlji porijekla. 
4. Imati državljanstvo Španije, ili neke druge države iz Evropske Unije, sa savršenim, dokazivim, poznavanjem španskog jezika i prebivalištem i boravištem u Španiji u trenutku podnošenja zahtjeva za stipendiju, ukoliko se aplicira na programe stipendiranja za španske državljane.
5. Posjedovati nacionalni pasoš sa minimalnim trajanjem od 6 mjeseci od trenutka početka pohađanja nastave u odredišnom studijskom centru, za strane državljane, ili L.K. (DNI) za španske državljane. 
6. Posjedovati potrebno zvanje koje se pravno zahtijeva za pohađanje izabranih studija u trenutku podnošenja zahtjeva za stipendiju, a u slučaju iniciranja doktorskih studija, poželjno je imati višu univerzitetsku diplomu drugog stepena, tri godine prije početka pohađanja nastave u odredišnom centru studiranja. 

7. Obaviti potrebne radnje za odgovarajuću ovjeru dokumenata pred pripadnim obrazovnim vlastima, ukoliko je ista uslov za nastavak izabranih studija. 
8. Biti mlađi od 35 godina do datuma početka studija, poželjno.

9. Za državljane zemalja izvan španskog govornog područja, na odgovarajući način potvrditi dovoljan nivo poznavanja španskog jezika za pohađanje predviđenih studija, a poželjna potvrda poznavanja španskog jezika jeste Diploma španskog jezika kao stranog jezika (DELE Instituta Cervantes). 
10. Izmirene poreske obaveze, kao i obaveze prema socijalnom osiguranju Španije, u određenim situacijama.
11. Naznačiti stalnu e-mail adresu, sigurnu, ličnu i neprenosivu, u svrhu slanja obavještenja.
12. Paralelno sa podnošenjem zahtjeva za stipendiju obaviti potrebne radnje za prijem u odredišni centar u kojem će se pohađati studiji, u skladu sa zahtjevima koji postavlja isti, a u slučaju prijema, obezbijediti potvrdu o tome. 
E) EKONOMSKI USLOVI 
Mjesečni izdaci, prema programu stipendije koji je izabran.
Pomoć za upisninu, prema programu stipendije koji je izabran.

Pomoć za putovanje: pomoć u plaćanju povratne avionske karte za nove stipendiste. Za zemlje Centralne i Istočne Evrope bit će 1000 €. Za stipendiste kratkog boravka, povrat sredstava utrošenih za kartu će se izvršiti jednom jedinstvenom isplatom. 
Ljekarsko osiguranje: hitna medicinska pomoć, ne farmaceutska, u skladu sa uslovima koji su navedeni u polici osiguranja koju je AECI sklopila sa odgovarajućim osiguravajućim društvom, za bolesti koje nisu stečene prije početka stipendije. 
F) ROK ZA PRIJEDLOG DODJELE 
Komisije za evaluaciju će formulisati prijedloge rješenja za dodjelu stipendija najkasnije pet  mjeseci od datuma objave konkursa za predaju zahtjeva.

G) RJEŠENJE O DODJELI 
Pregled dodijeljenih stipendija i odbijenih zahtjeva će biti prikazan na oglasnoj ploči  Ambasade Španije u Sarajevu i na oglasnoj ploči Tehničkog ureda za saradnju sa Balkanom Ambasade Španije u Sarajevu, na oglasnoj tabli AECI-a i na njihovoj web stranici www.aeci.es.

H) PREDAJA DOKUMENATA 

Izabrani kandidati, strani državljani, za novu stipendiju treba da predaju dokumente koji su predviđeni Programom stipendiranja koji je izabran, u roku od 30 radnih dana od dana prijema obavještenja o izboru koji upućuje AECI putem elektronske pošte, u Tehnički ured za saradnju sa Balkanom, sa sjedištem u Sarajevu, ul. Čekaluša 14. Potrebna dokumentacija za izabrane kandidate za novu stipendiju je sljedeća: 
1. Štampani popunjeni formular za prijavu u skladu sa izabranim programom 
2. Ovjerena kopija lične karte ili drugog odgovarajućeg dokumenta koji služi kao zamjena za istu.
3. Ovjerena kopija ličnih akademskih diploma koje potvrđuju stepen univerzitetske titule koju posjeduje kandidat, izdata od strane Univerzitetskog centra, ili u njenom nedostatku potvrda o položenim ispitima i srednjoškolska diploma. 
4. Curriculum vitae dužine od najviše jedne stranice.
5. Ukoliko to zahtijeva budući studij, ovjera od strane nadležnih obrazovnih vlasti, univerzitetske titule ili završenog stepena obrazovanja. 
6. Za strane državljane izvan španskog govornog područja, ovjerena kopija koja potvrđuje poznavanje španskog jezika, sa naznakom nivoa, poželjno DELE Instituta Cervantes. 
7. Originali oba pisma preporuke profesora, profesionalaca ili ličnosti iz zemlje porijekla koji su relavantni zbog svoje akademske ili profesionalne veze sa podnosiocem zahtjeva, a koje je ovaj prepisao na pripadajući elektronski formular. 
8. Novija fotografija veličine za pasoš sa imenom i prezimenom na pozadini. 
9. Odgovorna izjava da je kandidat oslobođen plaćanja socijalnog osiguranja  u Španiji. 
10. Fotokopija pisma obavještenja o prijemu u odredišnom Centru, gdje se namjerava pohađati kurs, studiji, itd. 
11. Važeće ljekarsko uvjerenje. 
